
MINISTRIA E BUJQËSISË DHE ZHVILLIMIT RURAL

DREJTORIA E PËRGJITHSHME EKONOMIKE DHE E SHËRBIMEVE MBËSHTETËSE
Nr._______ prot.





         Tiranë, më ____ . ____ . 2024
UDHËZIM 
Nr.     datë      . 2024
“PËR

ZBATIMIN E BUXHETIT TË VITIT 2024”

Në mbështetje të ligjit nr. 9936, datë 26.6.2008 “Për Menaxhimin e Sistemit Buxhetor në Republikën e Shqipërisë”, të ndryshuar, nenit 21 të ligjit 97/2023, “Për Buxhetin e vitit 2024” dhe në vijim të Udhëzimit të Ministrit përgjegjës për Financat nr. 9, datë 20.03.2018, “Për procedurat standarde të zbatimit të buxhetit”, si dhe mbështetur në udhëzimin plotësues të ministrit të Financave dhe Ekonomisë nr. 1, datë 24.1.2024 “Për zbatimin e buxhetit të vitit 2024”; 

U D H Ë Z O J :

I. Procedura specifike shtesë për zbatimin e Buxhetit të Shtetit

Të Përgjithshme

1. Të gjitha institucionet e varësisë, njësitë shpenzuese gjatë përdorimit të fondeve buxhetore të planifikuara për “Mallra e Shërbime”, me prioritet urdhërojnë pagesat për shërbimet e furnizimit me energji elektrike (në kushtet e mungesës së likuiditetit dhe/ose planit të arkës, respektohet renditja në pikën 151 të Udhëzimit nr. 9, datë 20.3.2018, “Për procedurat standarde të zbatimit të buxhetit”). 
2. Pagesa e këshilltareve të jashtëm dhe ndihmësve të jashtëm të përcaktuar në kreun III, pika 2 e VKM 325, datë 31.05.2023, i ndryshuar, bëhet nga artikulli 602.

3. Dëmshpërblimi i nëpunësve civilë që për shkak të ristrukturimit lirohen nga shërbimi civil si edhe kompesimi i funksionarëve përfitues të telefonisë celulare sipas  pikës 14, të VKM 673/2020, do të paguhen nga artikulli 606 (Transferta tek individët), pas rialokimeve të fondeve nga artikujt e tjerë të shpenzimeve korrente. Vendimet gjyqësore nuk likuidohet pa aktin e titullarit që provon gjurmën e auditimit të këtij procesi. Detyrimet që rrjedhin nga zbatimi i vendimeve gjyqësore të likuidohen sipas udhëzimit nr.1 datë 4.6.2014.
4. E drejta e njësisë së qeverisjes së përgjithshme për rishpërndarjen e fondeve, të miratuara për vitin buxhetor, ushtrohet deri më datën 15 nëntor të vitit, e cila konsiderohet data e fundit e paraqitjes së kërkesës për rialokim pranë Ministrisë së Financave sipas ërkesave të argumentuara të Ekipeve të Menaxhimit të Programeve Buxhetore (EMP) dhe njësive shpenzuese.

5. Detajimi i fondeve për investime të miratuara në ligjin nr.97/2023, “Për Buxhetin e vitit 2024”, si dhe kërkesat për rishpërndarje apo për fonde shtesë për investime, do të paraqiten për miratim pranë ministrit përgjegjës për financat., nga Drejtoria e Buxhetit dhe Menaxhimit Financiar sipas detajimit miratuar nga EMP-të. Për këtë detajim mbahet parasysh këto kritere dhe përparësi në financimin e projekteve:
a. Projektet e investimeve të propozuara për financim duhet të jenë pjesë e projekteve të propozuara dhe të shqyrtuara nga Këshilli i Ministrave dhe të paraqitura në Kuvend, për vitin 2024;
b. Projektet në vazhdim nga viti 2021-2023 ose më parë, do të financohen me përparësi dhe duhet të jenë pjesë e prioriteteve të propozuara për financim gjatë vitit 2024.
c. Likuidimet e detyrimeve (faturave) kontraktore, të jenë në linjë me ecurinë fizike të punimeve.
d. Detyrimet për TVSh-në, Taksa Doganore ose bashkëfinancimet nga buxheti i shtetit për projektet me financim të huaj, do të financohen në përputhje me detyrimet që rrjedhin nga marrëveshjet financiare të projekteve dhe në përputhje me vlerën e financimit të huaj të planifikuar për vitin 2024. Financimi i projekteve me financim të huaj nuk duhet të tejkalojë tavanin e miratuar në ligjin e buxhetit për vitin 2024.
e. Gjatë shqyrtimit dhe miratimit të detajimit fillestar për projektet e financuara me fonde IPA si edhe të kostove respektive të bashkëfinancimit dhe TVSH-së, do të mbahen parasysh procedurat e përcaktuara në udhëzimin nr.10 datë 9.03.2015 “Për përcaktimin e procedurave për menaxhimin nëpërmjet Fondit Kombëtar të Bashkëfinancimit të buxhetit të shtetit për projektet IPA”, të ndryshuar.
f. Projektet e reja të propozuara për financim duhet të kenë kaluar procedurat e miratimit në kuadër të PBA-së 2024-2026 si dhe bazohen në kriteret e përcaktuara në VKM nr.887, datë 27.12.2022 “Për procedurat e menaxhimit të investimeve publike”.
g. Nëse projekti i propozuar nuk ka qenë pjesë e PBA-së 2024-2026 dhe nëse nuk plotëson asnjë nga kushtet e mësipërme, kërkesa për financim duhet të paraqitet vetëm në kuadër të rishikimit të buxhetit vjetor.

6. Shtesat në planin e miratuar të projekteve të investimeve publike në kuadër të kontratave për punime shtesë ose të ndryshimeve në planin e projekteve, si dhe rialokimet e fondeve ndërmjet projekteve gjatë zbatimit të buxhetit, do të bëhen me miratim paraprak të Ministrit të Financave dhe Ekonomisë, bazuar në relacionin dhe argumentet mbi domosdoshmërinë e tyre. 

7. Për angazhimet buxhetore shumëvjeçare, që lidhen me projekte të reja investimesh publike, gjatë zbatimit të tyre nuk lejohet që në buxhetin e njësisë përkatëse të njësise së qeverisjes qëndrore, të shpërndahen më pak se 20% e vlerës së plotë të projektit përkatës gjatë vitit të parë, më pak se 30% e vlerës së plotë të projektit përkatës gjatë vitit të dytë dhe më pak se 30% e vlerës së plotë të projektit përkatës gjatë vitit të tretë, përveç rasteve ku përcaktohet ndryshe në dokumentin e studimit të fisibilitetit dhe për projektet e reja të miratuara në PBA 2024-2026.

8. Fondet për projektet e reja të investimeve për blerjen e pajisjeve elektronike/informatike dhe sisteme IT, që lidhen me Teknologjinë e Informacionit, bëhen efektive pas lidhjes së kontratës nga Agjencia Kombëtare e Shoqërisë së Informacionit (AKSHI).

9. Në zbatim të VKM nr.673 date 22.11.2017 “Për riorganizimin e Agjencisë Kombëtare të Shoqërisë së Informacionit”, AKSHI është institucioni i vetëm përgjegjës për kryerjen e procedurave të prokurimit, tenderimit dhe lidhjes së kontratës për të gjitha sistemet e Teknologjisë së Informacionit (TI). Për këtë qëllim,  procedura që do të ndiqet është si vijon:

a. Lidhja e të gjitha kontratave për blerjen e mallrave dhe shërbimet për mirëmbajtjen e sistemeve IT(shpenzime kapitale dhe korente), kryhet nga AKSHI.

b. Për shpenzimet korrente dhe kapitale kontrata lidhet në emër të titullarit të AKSHI-t, me përfitues të mallit dhe/ose shërbimit, AKSH-in, pasi fondet përkatëse për vitin 2024 për mirëmbajtjen e sistemeve të IT të njësive të qeverisjes qendrore si dhe fondet e investimeve për përmirësimin e sistemeve të IT, kushteve të AKSH-it dhe për Sistemet Qeveritare, janë të miratuara në buxhetin e AKSH-it. Këto kontrata depozitohen nga ana e AKSH-it në degën e thesarit për t’u rregjistruar në SIFQ. 

10. Plani i miratuar në ligjin e buxhetit për financimet e huaja, është kufiri i cili duhet të respektohet gjatë procesit të kryerjes së shpenzimeve, si për projektet me skemë të plotë thesari ashtu edhe për ato me skemë të pjesshme thesari (jashtë TSA, në bankat e nivelit të dytë). Në rast tejkalimi të planit të shpenzimeve, njësitë e qeverisjes qendrore do të marrin masa për sistemimin e tyre nëpërmjet rialokimeve gjatë vitit dhe gjatë procesit të rishikimit të buxhetit.
11. Në rastet kur në marrëveshjen dypalëshe, të nënshkruar për zbatimin e projekteve me financim të huaj, është përcaktuar që disbursimi nga donatori/kreditori do të bëhet pasi të jetë kryer shpenzimi dhe pasi të jetë vlerësuar performanca e projektit, atëherë për kryerjen e shpenzimit, MBZHR/ Drejtoria e Jetësimit të Prioriteteve dhe Statistikave, në rast se nuk kanë parashikuar fondet përkatëse në planin e buxhetit vjetor, do të shqyrtojnë mundësinë e një rialokimi për të siguruar fondet e nevojshme.

12. Fondet e rimbursuara nga donatori/kreditori, sipas projekteve përkatëse, derdhen në buxhetin e shtetit dhe regjistrohen në një zë të veçantë për t’u dalluar nga grantet dhe kreditë e tjera, me emërtimin “Rimbursim i shpenzimeve, pas vlerësimit të performancës”.

13. Brenda datës 5 të çdo muaji, Drejtoria e Jetësimit të Prioriteteve dhe Statistikave, PIU/PMU (krahas raportimeve standarte për financimin e huaj) raporton shpenzimet faktike mujore dhe progresive për çdo projekt me financim të huaj në njësinë përgjegjëse për financimet e huaja në DPTH, e cila bën regjistrimin përkatës në SIFQ. Një kopje e këtij raporti, paraqitet pranë Sektorit të Buxhetit në DBMF të MBZHR-së.
Rishpërndarja e fondeve buxhetore

Kufiri i shpenzimeve, sipas tabelës l, të ligjit nr. 97/2023, “Për buxhetin e vitit 2024” mund të rishpërndahet gjatë vitit ndërmjet programeve brenda të njëjtit institucion buxhetor apo ndërmjet programeve të institucioneve të ndryshme nga Këshilli i Ministrave deri në masën 10 për qind të shumës së përgjithshme të shpenzimeve korrente apo shpenzimeve të përgjithshme kapitale, duke ruajtur totalin e shpenzimeve korrente dhe kapitale. 
14. Çdo rishpërndarje e fondeve, shtesë e fondeve mbi buxhetin e miratuar vjetor si edhe çdo                                  rishikim i buxhetit në përputhje me përcaktimet e neneve 44, 45 dhe 46 të ligjit nr. 9936/2008, i ndryshuar, mund të ndryshojë ose jo sasinë e produkteve respektive të lidhura me to. Përditësimi i sasisë së produkteve pra shtesa apo pakësimi i sasisë së produkteve duhet të kryhet rast pas rasti në sistemin AFMIS.

Krijimi i një produkti të ri gjatë vitit buxhetor (për shkak të përfitimit të një fondi buxhetor mbi tavanet e miratuara për njësinë e qeverisjes qendrore në tabelën 1 të ligjit vjetor të buxhetit si psh përfitimi nga Fondi Rezervë), bëhet në sistemin AFMIS pas aprovimit të ministrisë përgjegjëse për financat. 
15. Për shpenzimet kapitale, krijimi i një projekti të ri investimi ose produkti të ri në një projekt ekzistues investimi, do të kryhet në modulin e menaxhimit të investimeve publike, pas aprovimit të ministrisë përgjegjëse për Financat. Fondet e alokuara me aktet ligjore/nënligjore për projektin e ri/produktin e ri bëhen efektive në sistemin informatik financiar te qeverisë në strukturën buxhetore përkatëse. 

16. Rishpërndarjet e fondeve midis shpenzimeve korrente dhe projekteve/produkteve të investimeve publike për vitin 2024 duhet të analizohen nga njësia e qeverisjes qendrore nëse prekin parashikimet e bëra për vitet 2025 dhe 2026. Në rast se po, këto ndryshime duhet të reflektohen në sistemin informatik financiar të qeverisë dhe në sistemin AFMIS për periudhën 2025-2026.

Kontrolle financiare paraprake shtesë, në procesin e menaxhimit të fondeve publike

Me qëllim menaxhimin financiar eficient të fondeve publike dhe parandalimin e krijimit të detyrimeve të papaguara në kohë, në nenin 11 të ligjit nr. 97/2023 “Për buxhetin e vitit 2024”, janë miratuar tavanet buxhetore për çdo program, të ndara për shpenzime korente dhe shpenzime kapitale për vitet 2024-2026.
17. Kontrolli mbi limitet e angazhimit do të realizohet duke ndjekur procedurën si më poshtë:

· Çdo institucion si njësi e qeverisjes së përgjithshme depoziton regjistrin e prokurimeve publike zyrtarisht dhe elektronikisht në Agjencinë e Prokurimit Publik dhe Degën e Thesarit në fillim të çdo viti buxhetor, si dhe çdo ndryshim të tij gjatë vitit, përpara fillimit të procedurës së prokurimit. Në çdo rast, shuma totale e prokurimeve vjetore duhet të jetë e barabartë ose më e vogël se fondet e miratuara vjetore.

· Në rast se parashikohen prokurime për kontrata shumëvjeçare, ato duhet të paraqiten në regjistër, duke specifikuar veçmas fondin e nevojshëm për vitin buxhetor 2024 dhe fondet e parashikuara për secilin vit buxhetor, deri në plotësimin e shërbimeve/punimeve të planifikuara.

· Dega e Thesarit kryen kontrollin e totalit të fondeve të paraqitura në regjistrin e prokurimeve me totalin e fondeve të miratuara në buxhetin e njësisë dhe vetëm pasi vuloset nga Thesari urdhri i 
prokurimit, njësia mund të fillojë procesin e prokurimit në Agjencinë e Prokurimeve Publike. Nuk vuloset nga dega e thesarit urdhëri i prokurimit për procedurat e blerjeve me vlerë nën 800,000 lekë, për të cilat nuk lidhet kontratë.

· Institucionet buxhetore, të cilat operojnë direkt në SIFQ, regjistrojnë në sistem kërkesë blerjen për çdo vlerë prokurimi të përcaktuar në planin e miratuar të prokurimeve të institucionit. Nuk rregjistrohet në SIFQ urdhëri i prokurimit për procedurat e blerjeve me vlerë nën 800,000 lekë, për të cilat nuk lidhet kontratë. Institucionet buxhetore që aksesojnë Ëeb Portalin për arshivën elektronike, rregjistrojnë në Ëeb portal kërkesën për blerje malli/shërbimi e cila aprovohet ose refuzohet nga dega e thesarit respektivisht nesë ekzistojnë ose jo fonde të vlefshme buxhetore. Numri i transaksionit të kërkesë blerjes së krijuar dhe aprovuar në SIFQ ose Ëeb Portal përdoret nga institucioni buxhetor në Sistemin Informatik të Prokurimit Publik gjatë krijimit të procedurës së Prokurimit si kriter për kontrollin automatik të fondeve të vlefshme buxhetore në Sistemin Informatik Financiar të Qeverisë.   

· Të gjithë urdhrat e prokurimit që nxirren gjatë vitit për mallrat, shërbimet dhe investimet duhet të paraqiten në degën e Thesarit, së bashku me ftesën për prokurim, të cilat duhet: 
(i) t’i përmbahen listës së prokurimeve të dorëzuar në Thesar, 
(ii) të kontrollohen për përputhshmëri me regjistrin e prokurimeve dhe të vulosen nga dega e Thesarit, përpara procedimit, sipas rregullave të prokurimit publik. 

· Nëse në degën e Thesarit paraqitet një urdhër prokurimi i pambuluar me fonde buxhetore, atëherë dega e Thesarit refuzon me shkrim dokumentin e paraqitur dhe për këtë njofton Agjencinë e Prokurimit Publik. Në asnjë rast, Agjencia e Prokurimit Publik nuk fillon procedurën zyrtare të prokurimit, pa pasur më parë një miratim të degës përkatëse të Thesarit. 
18. Për të siguruar kontrollin që angazhimet shumëvjeçare të jenë brenda tavaneve trevjeçare të fondeve, të miratuara në ligjin vjetor të buxhetit, ndiqet kjo procedurë:

a. Njësitë e qeverisjes së përgjithshme që operojnë online në SIFQ, rregjistrojnë dhe mbartin direkt në të, të gjitha kontratat e tyre, vjetore apo shumëvjeçare të reja apo në vazhdim, sipas vlerave përkatëse për çdo vit të buxhetit të miratuar trevjeçar;

b. Për njësitë e qeverisjes së përgjithshme që nuk operojnë online në SIFQ, rregjistrimi dhe mbartja e kontratave, vjetore apo shumëvjeçare, bëhet nga dega e thesarit përkatëse, sipas vlerave të përcaktuara për çdo vit të buxhetit të miratuar trevjeçar;

c. Në të dyja rastet e përcaktuara në pikat a) dhe b) më sipër, mbartja e kontratave të regjistruara në SIFQ përpara fillimit të vitit buxhetor përfundon brenda muajit shkurt të vitit buxhetor për të blokuar fondet buxhetore sipas radhës kronologjike të nënshkrimit të angazhimeve buxhetore.

d. Në të dyja rastet e përcaktuara në pikat a) dhe b) mësipër, nëse kohëzgjatja e kontratës shumëvjeçare shkon përtej periudhës trevjeçare të ligjit të miratuar të buxhetit, pjesa e mbetur e vlerës së kontratës, pas rregjistrimit të vlerave për çdo vit të buxhetit të miratuar trevjeçar, rregjistrohet në vitin buxhetor pasardhës që vjen menjëherë pas vitit të fundit të ligjit të miratuar të buxhetit trevjeçar. 

19. Kontratat e lidhura nga njësitë e qeverisjes së përgjithshme duhet të paraqiten dhe të procedohen në degën e Thesarit përkatës sipas kërkesave të udhëzimit standard të zbatimit të buxhetit. Në rast vonese, pasi dega e Thesarit procedon me regjistrimin në SIFQ dhe njofton menjëherë Nëpunësin e Parë Autorizues, i cili kërkon tek Nëpunësi Autorizues, Sekretari i Përgjithshëm i MBZHR-së, të ndërmarr masa administrative ose inspektim financiar sipas kuadrit ligjor në fuqi. Në të njëjtën mënyrë veprohet edhe për paraqitjen me vonesë në degën e Thesarit të dokumenteve që vërtetojnë shpenzimin e kryer.

20. Në rastin e kontratave shumëvjeçare, Institucioni i varësisë, njësia shpenzuese nuk duhet të pranojë faturimin nga operatori ekonomik, për kryerjen e shërbimit apo ofrimit të mallrave objekt të kontratës, brenda vitit financiar në një vlerë më të madhe sesa buxheti i miratuar për atë kontratë në vitin financiar respektiv. Në raste të domosdoshmërisë së lëvrimit të shërbimit/mallrave para kohës së përcaktuar në kontratë, atëherë njësia shpenzuese duhet më parë të sigurojë miratimin e shtesës së planit të buxhetit dhe më pas të ndryshojë kushtet e kontratës për kohën e lëvrimit të shërbimit/mallrave”.

21. Nëse në muajin janar, në përfundim të rakordimit vjetor të angazhimit të mbartur (mbetur nga pagesat e kryera gjatë vitit të kaluar) nuk ka fonde buxhetore të regjistruara në SIFQ për vitin ushtrimor apo për dy vitet e ardhshme, atëhere vlera e mbetur e kontratës regjistrohet në vitin buxhetor pasardhës që vjen menjëherë pas vitit të fundit të ligjit të miratuar të buxhetit trevjeçar për të siguruar evidentimin e vlerës së plotë të angazhimit të qeverisë ndaj operatorëve ekonomikë. 
22. Njësitë shpenzuese të qeverisjes së përgjithshme prej datës 1 Janar 2021 detyrohen që të pranojnë vetëm fatura elektronike (dokumentacion i vetëm i vlefshëm tatimor i fiskalizuar) për furnizimet për mallrat e blera apo shërbimet e kryera nga operatoret ekonomike, e cila gjenerohet nga platforma qendrore e faturave që administrohet nga Agjencia Kombëtare e Shoqërisë së Informacionit.

Numri i punonjësve buxhetorë dhe shpenzimet e personelit
23. Numri maksimal i punonjësve për çdo ministri dhe institucion qendror detajohet nga ministritë dhe institucionet qendrore në përputhje me emërtesën e institucionit dhe numrin përkatës të saj të përcaktuar në Urdhrin e miratimit të strukturës së çdo institucioni varësie brenda numrit total të njësisë së qeverisjes qendrore të përcaktuar në tabelën nr. 2 të ligjit vjetor. Si rregull, ky numër i shtrin efektet financiare duke filluar nga data 1 Shkurt 2024, ndërsa në muajin Janar për pagesat e punonjësve do të operohet me numrin e punonjësve të muajit Dhjetor të vitit 2023.

24. Në zbatim të nenit 12 të ligjit nr. 97/2023 “Për Buxhetin e vitit 2024”, për vitin 2024 nuk do të miratohet asnjë ndryshim në strukturat organike të njësive të qeverisjes qendrore me efekte financiare shtesë në koston e personelit. Këtij rregulli i nënshtrohen edhe ato struktura në të cilat, paga për funksion jepet ose është sipas gradës përkatëse, ku çdo rritje në gradë do të bëhet efektive vetëm nëse nuk shoqërohet me efekte financiare shtesë në koston e përllogaritur, sipas gradave të miratuara. Përjashtim bëjnë institucionet e reja të krijuara gjatë vitit. 

25. Efektet financiare të ndryshimit të strukturave të njësive të qeverisjes qendrore vlerësohen nga struktura përgjegjëse për planifikimin e buxhetit në ministrinë përgjegjëse për financat.    

26. Numri rezervë i punonjësve përcaktohet në ligjin vjetor të buxhetit dhe alokohet me vendim të Këshillit të Ministrave. Procedurat e detajimit dhe të miratimit përcaktohen në të njëjtën mënyrë si për punonjësit në organikë.

27. Sipas përcaktimeve  në aneksin nr.5, te ligjit 97/2023 “ Për punonjësit me kontratë të përkohshme”, për kontraktimin e punonjësve me kohë të pjesshme mbi numrin organik të punonjësve të institucioneve buxhetore për vitin 2023, ndiqen këto rregulla:

a. Numri i punonjësve me kontratë të përkohshme miratohet nga Këshilli  i Ministrave nëpërmjet propozimit të Ministrit përgjegjës për Financat.

b. Institucioni duhet të ketë fondet e nevojshme për mbulimin e shpenzimeve të personelit të kontraktuar. 

c. Veprimtaria që kryejnë punonjësit me kontratë është kryesisht veprimtari e njësive strukturore mbështetëse/rregullatore/shërbimi të institucionit dhe në asnjë rast veprimtari inspektuese apo audituese. 

d.  Kontraktimi i punonjësve bëhet në përputhje me kriteret e parashikuara për atë pozicion pune,  për një periudhë kohore deri në 6 muaj gjatë një viti buxhetor me kohë pune ditore të plotë, ose deri në 6 orë në ditë përgjatë vitit buxhetor. Përjashtim nga ky përcaktim, bën kontraktimi i punonjësve që kryejnë një veprimtari që realizon të ardhura dytësore, përdorimi i të cilave parashikohet në ligjin vjetor të buxhetit, për këtë qëllim. 

e. Pagesa e punonjësve me kontratë të përkohshme, përcaktohet në referencë të vendimit përkatës të Këshillit të Ministrave, për pozicionin për të cilin ai kontraktohet. Për pozicionin “Specialist”, paga e punonjësit me kontratë të përkohshme në institucionet e pavarura dhe aparatet e ministrive nuk kalon nivelin e kategorisë IV-2 dhe në institucionet në varësi të tyre, nivelin e kategorisë IV-3. Në rast se pozicioni ka shtesa specifike mbi pagën e kategorisë përkatëse, ato nuk përfitohen nga punonjësi me kontratë të përkohshme, me përjashtim të shtesës mbi pagë për punë të vështira e të dëmshme për shëndetin.

f. Pagesa bëhet në përputhje me procedurat e kryerjes së pagesave për punonjësit organik dhe përfshihet në shpenzimet e personelit të institucionit. Përjashtim nga ky rregull, bëjnë anketuesit/kontrollorët e terrenit të kontraktuar në realizimin e Census-it dhe anketimeve afatshkurta (më pak se dy javë), si dhe operatorët teknik për përdorimin e pajisjeve të teknologjisë së informacionit në qendrat e votimit, pagesa e të cilëve e bazuar në ditët e punës, do të përfshihet në shpenzimet operative të institucionit.

g. Në raste specifike që lidhen me mësimdhënien, veprimtarinë bujqësore, veprimtarinë statistikore, rregullat dhe procedurat e marrjes në punë të punonjësve me kontratë përcaktohen nëpërmjet udhëzimit të përbashkët të miratuar mes institucionit qendror përgjegjës dhe Ministrisë përgjegjëse për Financat. 

Fondi i Veçantë

28. Fondi i veçantë i njësive të qeverisjes qendrore nuk është pjesë e fondit të pagave.
29. Ky fond detajohet në nivel njësie shpenzuese sipas strukturës përkatëse buxhetore në artikullin 606 dhe bëhet efektiv në sistemin informatik financiar të qeverisë nga struktura përgjegjëse për buxhetin. Përdorimi i fondit të detajuar sipas këtij përcaktimi, do të bëhet nga njësitë shpenzuese të qeverisjes qendrore në përputhje me kriteret e përcaktuara në Vendimin e Këshillit të Ministrave nr. 929 datë 17.11.2010 “Për krijimin dhe përdorimin e Fondit të veçantë”, i ndryshuar, për përballimin vetëm të shpenzimeve për ndihma të menjëhershme (Art 606). Kërkesa për shpenzim së bashku me dokumentacionin përkatës paraqitet në degën e thesarit përkatës.
30. Përdorimet e fondit të vecantë nga njësitë e qeverisjes së përgjithshme do të rregjistrohen në artikujt 600, 602, 606 sipas natyrës së shpenzimit përkatësisht për shperblime, për zhvillimin e aktiviteteve dhe ndihma të menjëhershme.  

Menaxhimi i likuiditetit

31. Njësia e qeverisjes së përgjithshme paraqet urdhër-shpenzimin, duke përcaktuar qartë datën e pagesës së faturës sipas kontratës. 

32. Në SIFQ regjistrohet data e faturës së furnitorit, data e urdhër-shpenzimit të përgatitur dhe paraqitur në Thesar nga njësia e qeverisjes së përgjithshme, data e regjistrimit të urdhër-shpenzimit në SIFQ, si dhe data në të cilën duhet të kryhet pagesa për faturën respektive, e cila duhet të jetë në përputhje me kushtet e kontratës. Ky rregull zbatohet edhe nga institucionet buxhetore që kanë akses të drejtpërdrejt në SIFQ.

33. Të dhënat e detyrimeve të prapambetura të regjistrohen kundrejt dokumentit “Urdhër regjistrimi të detyrimeve të prapambetura”, në zbatim të Udhezimit Nr. 37, datë 6.10.2020 “Për monitorimin dhe publikimin periodik të stokut të detyrimeve të prapambetura të qeverisjes së përgjithshme”, sipas formatit bashkëlidhur. (Shtojca 3/1 “Urdhër rregjistrimi i detyrimeve të prapambetura”). Çdo muaj, deri në afatin e miratuar për publikimin e të dhënave përfundimtare të treguesve fiskale të konsoliduar, struktura përgjegjëse për Thesarin në degë kryhen rakordimin mujor me njësitë shpenzuese, të konfirmuar zyrtarisht nga nëpunësi autorizues. Të dhënat e agreguara të jenë pjesë përbërëse e raportimit mujor të treguesve fiskalë të konsoliduar në version përfundimtar.
34. Plani i arkës i papërdorur në fund të periudhës mujore të rishpërndahet në periudhat e mbetura të vitit.
35. Në kuadër të përmirësimit të parashikimeve të likuiditetit të qeverisjes së përgjithshme, për një menaxhim më efektiv dhe me kosto më të ulët të mjeteve monetare të qeverisë përcaktohen në vijim rregullat, procedurat dhe afatet që duhet të ndiqen në paraqitjen e parashikimeve të planit të arkës me frekuence mujore nga institucionet e varësisë për Ministrinë e Bujqësisë dhe Zhvillimit Rural, si Institucion qëndror “pilot” në zbatim të asistencës teknike të huaj.
36. Nëpunësi zbatues i njësisë së qeverisjes së përgjithshme “pilot” të hartojë në kohë dhe rregullisht parashikime të besueshme dhe të sakta të të ardhurave dhe shpenzimeve të pritura për muajt e ardhshëm, bazuar në arkëtimet dhe pagesat e pritshme për kontratat dhe angazhimet e ndërmarra.
Parashikimet të përditësohen çdo muaj për të pasqyruar ndryshimet e mundshme në zbatimin e buxhetit. Parashikimi i përditësuar i të ardhurave/shpenzimeve, dorëzohet nga nëpunësi autorizues i institucioneve në varësi të MBZHR në Sektorin e Buxhetit të MBZHR, brenda datës 20 të çdo muaji dhe kjo e fundit dorëzon raportin e konsoliduar në strukturën përgjegjëse për thesarin në ministrinë përgjegjëse për financat, zyrtarisht dhe në formë elektronike, brenda datës 25 të çdo muaji. Të dhënat e parashikimit, paraqiten në formatin e përcaktuar në shtojcen 9 të këtij udhëzimi.

Transaksionet në valutë të huaj

37. Gjatë procesit të menaxhimit të shpenzimeve të projekteve me financim të huaj, që administrohen me skemë të pjesshme Thesari, transfertat nga llogaritë speciale në Bankën e Shqipërisë në llogaritë bankare të projekteve me financim të huaj, kryhen në monedhën shqiptare nga struktura qendrore përgjegjëse për Thesarin, përveç kontratave të lidhura në valutë të huaj dhe të shprehura në nenin e veçantë të kontratës për mënyrën e pagesës, sipas paragrafit 151 të udhëzimit të ministrit përgjegjës për financat nr. 9 datë 20.3.2018.

Llogari të veçanta në bankat e nivelit të dytë

38. Bazuar në fondet buxhetore në dispozicion, nëpunësit autorizues të njësive të qeverisjes së përgjithshme urdhërojnë kryerjen e shpenzimeve në zbatim të udhëzimit për mbylljen e llogarive vjetore të ministrit përgjegjës për financat, përveç rasteve specifike të mëposhtme:

a. Ekzistenca e dokumentacionit që provon shpenzimin e ndodhur (fatura e furnitorit) nuk mund të shoqërohet me marrjen në dorëzim të mallit/shërbimit brenda afatit te përcaktuar në paragrafin e mësipërm për kushte specifike të prodhimit të mallit (si furnizimet strategjike: armatime, helikopterë, rezonanca magnetike, etj.) apo kryerjes së shërbimit (mirëmbajtjes së objekteve të rëndësisë strategjike, etj.)

b. Përdorimi i mallit apo kryerja e shërbimit ndikon në mosfunksionimin normal të njësisë shpenzuese të qeverisjes së përgjithshme dhe është i pamundur planifikimi për vitin e ardhshëm buxhetor.

Të ardhurat jashtë limitit

39. Në të ardhurat jashtë limitit, të cilat mbarten në vitin buxhetor pasardhës, përveç përcaktimit në Udhëzimin e “Procedurave standarde të zbatimit të buxhetit”, përfshihen edhe të hyrat e mëposhtme:

a. Të ardhurat gjendje të mbledhura nga arkëtimi i detyrimeve nga furnizimi me karburant pa akcizë për mekanikën bujqësore, serat me ngrohje dhe subjektet, që kanë kaldaja në linjat e përpunimit të qumështit, të cilat trajtohen sipas VKM-së nr. 438, datë 20.5.2015 “Për krijimin e fondit Kombëtar të garancisë për kreditimin e bujqësisë dhe zhvillimin rural”;

b. Të ardhurat nga shoqëritë e sigurimit për pagesat që do të kryhen për rastet e dëmtimit të mjeteve të siguruara;

c. Të ardhurat nga shoqëritë e sigurimit për pagesat që do të kryhen për rastet e dëmtimit të godinave të siguruara. 
Raportimi i detyrimeve të prapambetura në njësitë e qeverisjes qendrore 
40. Detyrime të prapambetura në njësitë e qeverisjes qendrore konsiderohen detyrimet e përcaktuara nga një ligj/kontratë/marrëveshje/vendim gjykate i formës së prerë, që mbeten të papaguara 30 ditë pas datës së specifikuar në kontratë apo me ligj, duke përfshirë edhe periudhën kontraktuale të shtyrjes së pagesës, të cilat kanë lindur në njësitë e qeverisjes qendrore.
41. Brenda datës 5 të çdo muaji pasardhës njësitë shpenzuese raportojnë pranë Drejtorisë së Buxhetimit dhe Menaxhimit Financiar mbi detyrimet e prapambetura, periodikisht mbi bazë tremujore, dhe/ose sa herë që kërkohet nga Ministria e Financave dhe Ekonomisë lidhur me periudha të caktuara apo specifika eventuale. Ky informacion dërgohet me shkrim dhe në rrugë elektronike sipas Shtojcës 4  “Raportimi periodik i detyrimeve të prapambetura në njësitë e qeverisjes qendrore”, bashkëlidhur këtij udhëzimi
V. Monitorimi

42. Raporti i monitorimit për vitin 2023, si edhe raportet periodike gjatë vitit 2024, që paraqesin në Ministrinë e Financave, plotësohen në përputhje me Udhëzimin nr. 22 datë 17.11.2016  “Për procedurat standarte të monitorimit të buxhetit në Njësitë e Qeverisjes Qendrore”. 
43. Institucionet shpenzuese, në mënyrë permanente, çdo datë 15 të muajit, të paraqesin situacionin e shpenzimeve buxhetore mujore dhe progresivin si dhe akt-rakordimin me thesar të të ardhurave, në sektorin e buxhetit në MBZHR.
44. Institucionet të cilët, kanë buxhet të akorduar në artikullin 230 e 231, çdo datë 4 të muajit, të raportojnë ecurinë e investimeve sipas formatit të shtojcës 3, bashkëlidhur.
45. Raporti i monitorimit për vitin 2023 nga ana e Ministrisë do të paraqitet në Ministrinë e Financave brenda muajit shkurt 2023. 

Mbyllja e buxhetit të vitit 2024
46. Buxheti vjetor zbatohet deri më 31 dhjetor. E drejta e njesive të qeverisjes së përgjthshme për rishperndarjen e fondeve të miratuara për vitin 2024, ushtrohet deri në datën 15 nëntor 2024. Mbyllja e buxhetit të vitit 2024 bëhet me një udhëzim te posaçem te miratuar nga Ministri i Financave. 
MBYLLJA E LLOGARIVE TË VITIT 2023
47. Depozitimi i pasqyrave financiare të vitit 2023, brenda datës 30 mars 2024, sipas standardit të miratuar. 

48. Hartimi i  pasqyrave financiare do të vazhdojë të kryhet bazuar në udhëzimin nr. 8, datë 9.3.2018, “Për procedurat e përgatitjes, paraqitjes dhe raportimit të pasqyrave financiare vjetore në njesitë e qeverisjes së përgjithshme”.

49. Dorëzimi pasqyrave financiare, do të shoqërohet me dorëzimin e inventarëve dhe regjistrin tip, të aktiveve, udhëzuar nga ana jonë dhe Ministria e Financave dhe Ekonomisë, në Udhëzimin nr. 30, datë 27.12.2011 “Për menaxhimin e Aktiveve në njësitë e Sektorit Publik”, i ndryshuar, edhe në formë elektronike në adresën marie.kacorri@bujqesia.gov.al
50. Dorëzimi pasqyrave financiare, do të shoqërohet edhe me një regjistër të plotë të të drejtave dhe detyrimeve, të institucioneve sipas formatit të mëposhtëm si dhe me një relacion të hollësishëm të situatës dhe propozime konkrete për parashkrim të tyre.

TË TJERA

51. Të gjitha njësitë shpenzuese, marrin masa që bazuar  ligjit nr. 10296, datë 08.7.2010, “Për menaxhimin financiar dhe kontrollin”, dhe udhëzimit nr. 30, datë 27.12.2011, “Për menaxhimin e aktiveve në njësitë e sektorit publik”, i ndryshuar, të hartojnë gjurmët Standarde të Auditit e konkretisht:

a. Gjurma për menaxhimin e aktiveve sipas përgjëgjesive;

b. Gjurma për inventarizimin fizik të aktiveve;

c. Gjurma për marrjen në dorëzim të aktiveve;

d. Gjurma për vleresimin dhe nxjerrjen nga përdorimi të aktiveve.

52.     Mosplotësimi i përsëritur i kërkesave dhe afateve kohorë të vendosur në këtë udhëzim, nga ana e personave përgjegjës, do të shoqërohet me masa.

   Ky Udhëzim hyn në fuqi menjëherë dhe efektet e tij përfundojnë më 31 Dhjetor 2024.

SEKRETAR I PËRGJITHSHËM

